
20. august 2020 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Tusagassiuutini sammineqarnerani umiarsuaq Heiratios 

ilisimatuut umiarsuaattut oqaatigineqarpoq.  

a. Suna ilisimatusaatigissallugu Nunatsinnukarsimava?  

 

2. Ilisimatusartussaalluni Nunatsinnukarsimaguni Nunatsinni sumi 

ilisimatusarnermik ingerlatsissalluni akuerineqarpa?  

 

3. Umiarsuit Nunatsinnukarlutik tikinnginnerminni 

ilisimatusarnermik ingerlatsinissaminnut akuersissummik 

peqqaartussaappat?  

 

4. Nunatsinni ilisimatusarniartut COVID-19 pissutigalugu immikkut 

ittumik akuerineqaqqaartussaappat?  

 

 (Inatsisartuni ilaasortaq Sofia Geisler, Inuit Ataqatigiit) 

 

Tunngavilersuut: 

 
Aasap ingerlanerani Nanortalimmut umiarsuaq tikittoq ilaasoqarsimavoq COVID-

19-mik tunillatsisimasumik, tassungalu atatillugu Nunatsinni oqartussatut 
ilisimatitsinerminni oqaatigaat umiarsuaq pineqartoq ilisimatusartut 

umiarsuarigaat.  
 

Oqaatigineqanngilaq umiarsuup suna ilisimatusaatigissallugu 

Nunatsinnukarsimanera, aammalu ilisimatusarneq taanna sumi 
ingerlanniarneqarnersoq. Naalakkersuisunut apeqqutini tamanna 

tunuliaqutaavoq.  
   

Kissaatigivara apeqqutikka ullut suliffiusut qulit qaangiutinnginneranni 
akineqarnissaat. 


